
2024ལོའི་ཟླ་5ཚེས་24 ཕྱོགས་བསྡུས་གསར་འགྱུར།པར་ངོས་འདིའི་འགན་འཁུར་རྩོམ་སྒྲིག་པ། ནོར་བུ་ཆོས་སྒྲོན།རེས་གཟའ་པ་སངས། 3

སྒོ་ར་ཆུང་ནའང་། རེ་ལྟོས་ཆེན་པོ་
ཡོད། སྐད་ཆ་དེ་སྟག་རྩེ་ཆུས་ཐང་དཀར་
ཤང་གི་གྲོང་ཚོ་ཁག་ནང་ནས་མངོན་པ་དང་
ཐང་དཀར་ཤང་གིས་སྒོ་རའི་དཔལ་འབྱོར་
འཕེལ་རྒྱས་གཏོང་རྒྱུ་དེ་གྲོང་གསེབ་དར་
རྒྱས་གཏོང་བའི་འཐབ་ཇུས་ལ་སྐུལ་འདེད་
གཏོང་ཆ་གལ་ཆེན་ཞིག་ཏུ་བརྩིས་ནས་སྒོ་ར་
དང་ཁྱིམ་ཚང་གཞི་རྟེན་དུ་བྱས་ཏེ་གྲོང་མིར་
བེད་མེད་དུ་ལུས་པའི་ས་སྟོང་དང་སྒོ་རའི་
ས་ཆ་སྤྱད་དེ་ཡུལ་བབ་དང་བསྟུན་ནས་ཐོན་
སྐྱེད་གཉེར་སྐྱོང་བྱེད་སྒོ་སྤེལ་རྒྱུར་ཁྲིད་སྟོན་
བྱས་ཏེ་གྲོང་གསེབ་ཀྱི་ས་ཆ་ཆུང་ཆུང་དེ་
མང་ཚོགས་ཀྱི་འབབ་འཕར་ཕྱུག་འགྱུར་གྱི་
ནོར་གཞོང་དུ་བསྒྱུར་ཡོད།

ཉེ་ཆར་གསར་འགོད་པ་ཐང་དཀར་
གྲོང་ཚོའི་ཚོགས་ཆུང་7པའི་ཨ་ཁུ་མཁས་
གྲུབ་ཀྱི་ཁྱིམ་དུ་ཕེབས་ཤིང་། ཨ་ཁུས་སྒོ་
རར་ལྕགས་ར་བསྐོར་ནས་ཚ་ལ་རྒྱག་བཞིན་
ཡོད་པ་དང་། དེ་ནས་ནང་དུ་བསྐྱོད་ན་
སྒོ་རའི་ཡུལ་ལྗོངས་སྐྱིད་པོ་ཞིག་ཡོད།
འདི་ལོའི་ཟླ་3པར་བཏབ་པའི་སྲེའུ་སྡོང་
དང་། ཀུ་ཤུའི་སྡོང་པོ། ཁམ་སྡོང་།
ལི་སྡོང་སོགས་སྔ་རྗེས་སུ་མྱུ་གུ་འབུས་པ་
དང་། སྒོ་རའི་ནང་གི་སྤང་ལྗོངས་སུ་རྩྭ་
ཕྲན་རེ་རེ་བཞིན་འབུད་འགོ་བརྩམས་པས་
དངོས་གནས་དགའ་འོས་པ་ཞིག་རེད།
ཐང་དཀར་གྲོང་ཚོའི་ཚོགས་ཆུང་2པའི་
ལྷག་པ་བུ་ཆུང་ཁྱིམ་གྱི་ཚ་བཟོའི་རྣམ་པའི་
རང་འབབ་ཆུ་ཀ་ལ་དེའང་ད་ཐེངས་ཀྱི་སྒོ་
རའི་དཔལ་འབྱོར་ཁྲོད་ཀྱི་བཀྲག་མདངས་
འཚེར་ས་ཞིག་ཡིན་པ་དང་བཙའ་མི་རྒྱག་
པའི་ལྕགས་ཀྱིས་བཏུམས་པའི་རང་འབབ་
ཆུ་ཀ་ལ་དེ་དགུན་དུས་གློག་བཏང་ནས་སྒོ་
རའི་ནང་བཞག་ཚེ་འཁྱགས་དཀའ་བར་
གྱུར། འདི་དག་ནི་སྟག་རྩེ་ཆུས་ཐང་
དཀར་ཤང་གིས་སྒོ་རའི་དཔལ་འབྱོར་
འཕེལ་རྒྱས་བཏང་ནས་གཞི་རིམ་བཅོས་
སྐྱོང་ལ་སྐུལ་འདེད་གཏོང་བའི་བསྡུས་རིས་
ཤིག་ཡིན། མཁས་གྲུབ་ཀྱིས་སྒོ་རའི་
དཔལ་འབྱོར་ལ་སྐུལ་འདེད་བཏང་རྗེས་ང་
ཚོས ་ མི ་ ཕྱུགས ་ ལོགས ་ དབྱེ ་ བྱས ་ པ ་
དང་། ཤང་གིས་ད་དུང་ང་ཚོར་འབྲས་
ཤིང་གི་སོན་དང་རྩྭ་མྱུག་སྤྲད་སོང་བས་ང་
ཚོས་བཏབ་པ་ཡིན། སང་ལོར་ང་ཚོས་
རང་ཁྱིམ་དུ་བཏབ་པའི་ཤིང་ཏོག་ཀྱང་ཟ་
ཐུབ་རྒྱུ་རེད་ཅེས་བཤད།

འདི་ལོ་ནས་བཟུང་སྟག་རྩེ་ཆུས་ཐང་

དཀར་ཤང་གིས་མཛེས་སྡུག་ལྡན་པའི་གྲོང་
གསེབ་བདེ་སྐྱིད་ལྡན་པའི་ཁྱིམ་གཞིས་
འཛུགས་སྐྲུན་ལ་སྐུལ་འདེད་བཏང་ནས་
མཛེས་སྡུག་ལྡན་པའི་སྡོད་གནས་དང་
འཚམ་པའི་གྲོང་གསེབ་བསྐྲུན་ཏེ་གཙང་
འགྱུར་དང་། སྔོ་འགྱུར། མཛེས་བཟོ་
བཅས་ཀྱི་ལས་དོན་ཡག་པོ་བསྒྲུབས་ཏེ་གྲོང་
གསེབ་ཀྱི་མི་སྡོད་ཁོར་ཡུག་ཧ་ཅང་ལེགས་
པར་གྱུར་བ་དང་། དམངས་དོན་དངོས་
གཉེར་ཡོང་བར་སྐུལ་འདེད་བཏང་ཡོད།
ཐང་དཀར་ཤང་གི་སྒོ་རའི་དཔལ་འབྱོར་
དུད་ཚང་དུ་འདེབས་གསོ་བྱེད་པའི་རྣམ་
གྲངས（འབྲས་ཤིང་འདེབས་འཛུགས་ཚོད་
ལྟའི་རྣམ་གྲངས）ནང་འབྲས་ཤིང་སྣ་ཚོགས་
ཁྱོན་3456འདེབས་འཛུགས་བྱས་ཡོད་པ་
རེད། དེ་དང་ཆབས་ཅིག་སྟག་རྩེ་ཧུའུ་
ཧྥེང་སྐྱེད་ཚལ་ཀུང་སིའི་ཆེད་ལས་ལས་དོན་
པ་གདན་དྲངས་ནས་ཡུལ་དངོས་སུ་སྡོང་པོ་
འདེབས་འཛུགས་བྱེད་སྟངས་སློབ་ཁྲིད་
བྱས་ཏེ་གཙོ་བོ་སྡོང་པོ་འདེབས་འཛུགས་
དང་། དྲས་བཟོ། ས་ལུད་ཆུའི་དོ་
དམ། ནད་འབུའི་གནོད་འཚེ་འགོག་
བཅོས་སོགས་ཀྱི་ཐད་ནས་མང་ཚོགས་ལ་
འགྲེལ་བཤད་ཞིབ་ཕྲ་བརྒྱབ་པ་དང་འབྲེལ་

ཡུལ་དངོས་སུ་དོགས་གཞིར་ལན་བརྒྱབ་
ནས་མང་ཚོགས་ལ་རིགས་པའི་གཞུང་
ལུགས་ཀྱི་ཤེས་བྱ་ཁོང་དུ་ཆུད་པ་དང་
འདེབས་འཛུགས་ལག་རྩལ་གྱི་ཆུ་ཚད་མཐོ་
རུ་བཏང་སྟེ་མང་ཚོགས་ཞུགས་རྒྱུར་སྤྲོ་
སེམས་ཆེ་རུ་ཕྱིན་ཡོད་པ་རེད།

སྟག་རྩེ་ཆུས་ཐང་དཀར་ཤང་ཞིང་
འབྲོག་ཕྱོགས་བསྡུས་ཞབས་ཞུ་ལྟེ་གནས་ཀྱི་
ཀྲུའུ་རེན་རྡོ་རྗེས་སྒོ་རའི་དཔལ་འབྱོར་ལ་
ཤང་སྲིད་གཞུང་གིས་ཚད་མཐོའི་མཐོང་
ཆེན་བྱེད་ཀྱི་ཡོད། ཐང་དཀར་ཤང་གི་སྒོ་
རའི་དཔལ་འབྱོར་དུད་ཚང་དུ་འདེབས་
གསོ་བྱེད་པའི་རྣམ་གྲངས（འབྲས་ཤིང་
འ དེ བ ས ་ འ ཛུ ག ས ་ ཚོ ད ་ ལྟ འི ་ རྣ མ ་
གྲངས）གྲོང་ཚོ་3དང་ཁྱོན་དུད་ཚང་238
དང་མ་དངུལ་སྒོར་ཁྲི་800ལྷག་ཙམ་དང་
འབྲེལ་བ་ཡོད། ཚན་རྩལ་ཆེད་མངགས་
པས་ནུས་པ་འདོན་སྤེལ་བྱས་ནས་མང་
ཚོགས་ཀྱི་ཡོང་འབབ་འཕར་རྒྱུར་རོགས་
རམ་བྱེད་ཀྱི་ཡོད་ཅེས་བཤད།

ངོ་སྤྲོད་བྱས་པར་གཞིགས་ན། སྒོ་
རའི་དཔལ་འབྱོར་གྱི་དུད་ཚང་དུ་འདེབས་
གསོ་བྱེད་པའི་རྣམ་གྲངས་དེ་སྟག་རྩེ་ཆུས་
ཞིང་ལས་གྲོང་གསེབ་ཅུས་རྣམ་གྲངས་གཞུང་

དོན་ཁང་གིས་ལག་བསྟར་བྱེད་འགན་འཁུར་
རྒྱུ་དང་འབྲས་ཤིང་ཚང་མ་ལྗོས་ཕྱི་ནས་ནང་
འདྲེན་བྱ་རྒྱུ་ཡིན་པ་རེད། རྩ་སྐྱེས་ཕྱེ་མ་
དང་ ། སྐྱེ ་ལྡན་ལུད། འདྲེས་སྦྱོར་
ལུད། རྨ་ཁར་བྱུགས་རྫས། དྲས་བཟོའི་
ཇེམ་ཙེ་སོགས་རྒྱུ་ཆ་མང་ཚོགས་ལ་བགོས་
ནས་མང་ཚོགས་ལ་ཡོང་འབབ་ཀྱི་ཐབས་ལམ་
གསར་པ་མཁོ་འདོན་བྱས་ཡོད། གྲོང་
གསེབ་ཀྱི་བེད་མེད་ཐོན་ཁུངས་གསོན་སྤེལ་
བྱེད་པ་ནས་འགོ་བཙུགས་ཏེ་སྟག་རྩེ་ཆུས་
ཐང་དཀར་ཤང་གིས་མང་ཚོགས་ཀྱི་ཁང་པའི་
རྒྱབ་མདུན་ས་ཆ་ཆུང་ཆུང་དག་སྒོ་རའི་
དཔལ་འབྱོར་གྱི་ལས་དོན་ཆེན་པོ་ལེགས་པར་
བསྒྲུབ་རྒྱུར་ཁྲིད་སྟོན་བྱས་ནས་ཁང་པའི་རྒྱབ་
མདུན་བེད་སྤྱོད་ཡག་པོ་དང་། སྣ་མང་
གཉེར་སྐྱོང་ཡོང་འབབ་ཡག་པ། གཙང་
ཞིང་གྲལ་བསྒྲིག་པའི་ཁོར་ཡུག་ཡག་པོ་
བཅས་ཀྱི་གཞི་རིམ་བཅོས་སྐྱོང་བྱེད་སྟངས་
འཚོལ་ཞིབ་བྱས་པས་མང་ཚོགས་ཀྱི་བསམ་
པའི་རིག་གནས་འཚོ་བ་ཕུན་སུམ་ཚོགས་སུ་
ཕྱིན་པར་མ་ཟད། མང་ཚོགས་ཀྱི་བདེ་
སྐྱིད་ཚོར་སེམས་ཀྱང་ཆེ་རུ་ཕྱིན་ཡོད་ཅེས་
བཤད།

（ལྷག་པ་ཚེ་རིང་གིས་སྒྱུར་ཞུས་བྱས）

ཐང་དཀར་ཤང་གིས་སྒོ་རའི་དཔལ་འབྱོར་འཕེལ་རྒྱས་བཏང་བས་གཞི་རིམ་
བཅོས་སྐྱོང་ལ་གསོན་ཤུགས་གསར་པ་འཕེལ་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཟླ་5ཚེས་22ཉིན། རང་ལྗོངས་ཀྱི་2024ལོའི་
རྒྱལ་སྤྱིའི་སྐྱེ་དངོས་སྣ་མང་རང་བཞིན་ཉིན་
མོའི་དྲིལ་བསྒྲགས་བྱེད་སྒོ་དེ་བོད་ལྗོངས་
རང་བྱུང་ཚན་རིག་རྟེན་རྫས་བཤམས་མཛོད་
ཁང་དུ་གཉེར་ཡོད་པ་རེད། བྱེད་སྒོ་དེས་
སྐྱེ་དངོས་སྣ་མང་རང་བཞིན་ཁྲོད་ང་ཚོ་
མཉམ་དུ་ཞུགས་ཞེས་པ་གཙོ་དོན་དུ་བྱས་
ནས་ལྟ་སྐོར་དང་ཞིབ་འཇུག་སློབ་སྦྱོང་གི་
བྱེད་སྒོ་སྤེལ་ཡོད། ལྗོངས་དང་གྲོང་ཁྱེར་
རིམ་པ་ཁག་གི་ལས་བྱེད་པ་དང་ལས་བཟོ་
བ། མང་ཚོགས། སློབ་གྲྭ་འབྲིང་ཆུང་གི་
སློབ་མ་བཅས་བྱེད་སྒོར་ཞུགས་ཡོད།

གྲོང་སྤྱི་གཞོན་པ་ཀྲའོ་ཧྲི་ཏུང་བྱེད་
སྒོར་ཞུགས་པ་དང་འབྲེལ་གསུང་བཤད་
ཀྱང་གནང་ཡོད་པ་རེད།

ཀྲའོ་ཧྲི་ཏུང་གིས་ལྷ་ས་གྲོང་ཁྱེར་
གྱིས་སྔར་ནས་བཟུང་འབྱུང་ཁམས་ལ་
བརྟེན་ནས་གྲོང་ཁྱེར་གཏོད་པའི་ལས་ཀའི་

རྩ་དོན་མཐའ་འཁྱོངས་བྱས་ཏེ། ལྷ་སའི་
ཁྱད་ཆོས་ལྡན་པའི་སྐྱེ་དངོས་སྣ་མང་རང་
བཞིན་ལ་སྲུང་སྐྱོང་བྱེད་པའི་ལམ་བུ་ཞིག་
བཏོད་ཡོད། ཕྱིས་འབྱུང་ལྷ་ས་གྲོང་ཁྱེར་
གྱིས་མི་དང་རང་བྱུང་ཁམས་ཞི་མཐུན་
མཉམ་གནས་ཀྱི་མཐོ་ཚད་ཐོག་ནས་འབྱུང་
འཕྲོད་འཕེལ་རྒྱས་ལ་སྐུལ་འདེད་གཏོང་བ་
དང་། སྐྱེ་དངོས་སྣ་མང་རང་བཞིན་ལ་
སྲུང་སྐྱོང་བྱེད་པའི་ལས་གཞི་རབ་དང་རིམ་
པ་མུ་མཐུད་ལག་ལེན་བསྟར་བ། རང་
བྱུང་སྲུང་སྐྱོང་ས ་ཁུལ ་ལ ་ལྟ ་སྐུལ ་བྱེད་
ཤུགས་ཆེ་རུ་གཏོང་བའི་ཆེད་དོན་བྱ་སྤྱོད་
མུ་མཐུད་སྤེལ་བ། སྐྱེ་དངོས་སྣ་མང་རང་
བཞིན་ལ་སྲུང་སྐྱོང་བྱེད་པའི་དྲ་རྒྱ་རྒྱུན་
ཆད་མེད་པར་འཐུས་ཚང་དུ་གཏོང་བ་
བཅས་བྱས་ནས་འབྱུང་ཁམས་མ་ལག་གི་
སྤུས་ཚད་དང་བརྟན་བརླིང་རང་བཞིན་
རྒྱུན་ཆད་མེད་པར་མཐོ་རུ་གཏོང་དགོས་
ཞེས་གསུངས་པ་རེད།
（བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

5·22རྒྱལ་སྤྱིའི་སྐྱེ་དངོས་སྣ་མང་རང་
བཞིན་ཉིན་མོའི་དྲིལ་བསྒྲགས་བྱེད་

སྒོ་ལྷ་སར་སྤེལ་བ།
ཀྲའོ་ཧྲི་ཏུང་བྱེད་སྒོར་ཞུགས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཚེས་22ཉིན་གྱི་ཕྱི་དྲོར། རང་སྐྱོང་ལྗོངས་སྐྱེ་
ཁམས་ཁོར་ཡུག་ཐིང་དང་བོད་ལྗོངས་སློབ་
ཆེན་གྱིས་གཙོ་གཉེར་བྱས་པ་དང་གྲོང་ཁྱེར་སྐྱེ་
ཁམས་ཁོར་ཡུག་ཅུས་ཀྱིས་སྒྲུབ་འགན་འཁུར་
བའི་2024ལོའི་5·22རྒྱལ་སྤྱིའི་སྐྱེ་དངོས་སྣ་
མང་རང་བཞིན་གྱི་གཙོ་དོན་ཉིན་མོའི་འཆད་
ཁྲིད་དེ་རང་གྲོང་དུ་གཉེར་བ་རེད།

འཆད་ཁྲིད་ནང་བོད་ལྗོངས་སློབ་ཆེན་
འབྱང་ཁམས་ཁོར་ཡུག་སློབ་གླིང་གི་དགེ་རྒན་
ཆེ་མོ་བ་ལྷག་ཆུང་དང་འབྱུང་ཁམས་ཁོར་ཡུག་
པུའུ་ནན་ཅིང་ཁོར་ཡུག་ཚན་རིག་ཞིབ་འཇུག་
སོའོ་ཡི་འབུམ་རམས་པ་ཆིན་ཝུའེ་ཧྭ་ཡིས་སྐྱེ་
དངོས་སྣ་མང་རང་བཞིན་གྱི་གོ་དོན་དང་།
རིན་ཐང་། ད་ལྟའི་གནས་ཚུལ། འགྲན་
སློང་སོགས་ལ་དམིགས་ནས་གསལ་པོར་
འགྲེལ་བཤད་བརྒྱབ་སྟེ་གསོན་ཉམས་ལྡན་
པའི་གྱོད་དཔེ་དང་ཕུན་སུམ་ཚོགས་པའི་
གྲངས་གཞི་བརྒྱུད་བོད་རང་སྐྱོང་ལྗོངས་ཀྱི་
ཕུན་སུམ་ཚོགས་པའི་སྐྱེ་དངོས་སྣ་མང་རང་
བཞིན་གྱི་ཐོན་ཁུངས་མངོན་པར་མ་ཟད།
སྐྱེ་དངོས་སྣ་མང་རང་བཞིན་སྲུང་སྐྱོང་བྱ་རྒྱུ་དེ་
འབྱུང་ཁམས་དོ་སྙོམས་སྲུང་སྐྱོང་དང་།
མིའི་རིགས་ཀྱི་བདེ་ཐང་དང་སྤྱི་ཚོགས་
འཕེལ་རྒྱས་ལ་སྐུལ་འདེད་གཏོང་བའི་ཐད་
དོན་སྙིང་གལ་ཆེན་ལྡན་ཡོད་ཅེས་ནན་
བཤད་བྱས་པ་རེད།

གྲོང་ཁྱེར་ཆུ་བེད་ཅུས་ཀྱི་ལས་བྱེད་པ་
བསྟན་འཛིན་གྱིས་དེ་རིང་གི་འཆད་ཁྲིད་ལ་
ཉན་རྗེས་ངས་སྐྱེ་དངོས་སྣ་མང་རང་བཞིན་
སྲུང་སྐྱོང་བྱ་རྒྱུ་ནི་ནར་འགྱངས་བྱེད་མི་རུང་
བ་ཞིག་ཡིན་པར་ངོས་འཛིན་བྱེད་ཀྱི་ཡོད།

ང་ཚོ་ཚང་མས་ཐུན་མོང་ཐོག་འབད་བརྩོན་
བྱས་ཏེ་ཚེ་སྲོག་ལ་བརྩི་འཇོག་དང་རང་བྱུང་
ཁམས་ལ་གཅེས་སྐྱོང་བྱས་ནས་མི་དང་རང་
བྱུང་ཁམས་འཆམ་མཐུན་མཉམ་གནས་ཡོང་
བར་བྱེད་དགོས་ཞེས་བཤད།

ད་ཐེངས་ཀྱི་བྱེད་སྒོའི་ཐོག་ནས་ཚང་
མས་སྐྱེ་དངོས་སྣ་མང་རང་བཞིན་ལ་ངོས་
འཛིན་དང་སྲུང་སྐྱོང་བྱེད་པའི་འདུ་ཤེས་
ཟབ་ཏུ་ཕྱིན་པར་མ་ཟད། ས་མཐོའི་སྐྱེ་
དངོས་སྣ་མང་རང་བཞིན་སྲུང་སྐྱོང་དང་
རྒྱུན་མཐུད་འཕེལ་རྒྱས་ཀྱི་ལས་དོན་ལ་སྐུལ་
འདེད་གཏོང་ཆེད་སྒུལ་ཤུགས་གསར་པ་
བསྣན་ཡོད་པ་རེད། ཚང་མས་སྐྱེ་དངོས་སྣ་
མང་རང་བཞིན་གྱི་ཤེས་བྱ་ཁྱབ་སྤེལ་ཧུར་
ཐག་དང་སྐྱེ་དངོས་སྣ་མང་རང་བཞིན་གྱི་
སྲུང་སྐྱོང་བྱ་སྤྱོད་ནང་ཞུགས་ནས་མི་དང་
རང་བྱུང་ཁམས་འཆམ་མཐུན་མཉམ་གནས་
ཀྱི་མཛེས་སྡུག་ལྡན་པའི་ཁྱིམ་གཞིས་བསྐྲུན་
ཆེད་རང་ཉིད་ཀྱི་སྟོབས་ཤུགས་ལེགས་སྐྱེས་
སུ་འབུལ་རྒྱུ་ཡིན་ཞེས་གཅིག་རྗེས་གཉིས་
མཐུད་ངང་བཤད་པ་རེད།

འབྱུང་ཁམས་རིག་པའི་ཆེད་ལས་
ཀྱི་སློབ་མ་ཞིག་ཡིན་པའི་ངོས་ནས་ངས་
ཆེད་ལས་ཤེས་བྱ་ཡག་པོ་སྦྱོང་བ་དང་དུས་
མཚུངས ་ཉེ ་འགྲམ ་གྱི ་མི ་རྣམས ་ལ ་སྐྱེ ་
དངོས་སྣ་མང་རང་བཞིན་གྱི་ཤེས་བྱ་ཁྱབ་
གདལ་ཧུར་ཐག་བཏང་ནས་ས་མཐོའི་སྐྱེ་
དངོས་སྣ་མང་རང་བཞིན་སྲུང་སྐྱོང་བྱ་
ཆེད་རོགས་རམ་བྱེད་ཀྱི་ཡོད་ཅེས་བོད་
ལྗོངས་སློབ་ཆེན་སྐྱེ་ཁམས་ཁོར་ཡུག་སློབ་
གླིང་གི་2023ལོའི་སློབ་མ་ཝང་ཅ་མིང་
གིས་བཤད།

（ལྷག་པ་ཚེ་རིང་གིས་སྒྱུར་ཞུས་བྱས）

རང་གྲོང་གིས་2024ལོའི་5·22རྒྱལ་སྤྱིའི་སྐྱེ་དངོས་སྣ་
མང་རང་བཞིན་གྱི་གཙོ་དོན་ཉིན་མོའི་འཆད་ཁྲིད་བྱས་པ།

ལྷ་ས་གྲོང་ཁྱེར་གྱི་གཞི་རིམ་བཅོས་སྐྱོང་
གི་ཕན་ནུས་ཆེ་རུ་གཏོང་བ།

（པར་ངོས་དང་པོར་མཐུད）སེམས་པ་གཅིག་ཏུ་སྦྲེལ། ཅིང་
བོད་རྟགས་ཅན་གྱི་ཡུལ་སྐོར་མེ་འཁོར་ལྷ་སའི་མེ་འཁོར་འབབ་
ཚུགས་སུ་འབྱོར་ཡོད། ཐག་རིང་ནས་ཡོང་བའི་སྐུ་མགྲོན་
རྣམས་ལ་དགའ་བསུ་ཞུ་ཆེད། ཀྲུང་གོ་ལྕགས་ལམ་མཚོ་བོད་
ཚོགས་པ་ཚད་ཡོད་ཀུང་སི་དང་ལྷ་ས་གྲོང་ཁྱེར་ཁྲེང་ཀོན་ཆུས་
ཀྱིས་བོད་ཀྱི་ཁྱད་ཆོས་ལྡན་པའི་དགའ་བསུའི་མཛད་སྒོ་ཞིག་
མཉམ་དུ་སྒྲིག་འཛུགས་བྱས་ཡོད། བོད་ཀྱི་དམིགས་བསལ་
ཁྱད་ཆོས་ལྡན་པའི་འབྲོང་རྩེད་དང་། གྲོ་སོ་ཕྱེ་མར། དཀར་
གཙང་གྱི་མཇལ་དར་བཅས་ལས་ལྷ་སའི་མི་དམངས་ཀྱིས་སྤྲོ་
སེམས་ཆེན་པོས་སྐུ་མགྲོན་རྣམས་ལ་བསུ་མ་ཞུས་ཡོད། ཡུལ་
སྐོར་བ་རྣམས་གཅིག་རྗེས་གཉིས་མཐུད་ངང་མེ་འཁོར་ནས་
བབས་ཤིང་། དམིགས་བསལ་གྱི་དགའ་བསུའི་མཛད་སྒོ་དེས་
ཁོང་ཚོའི་ཡིད་དབང་འཕྲོག་ནས་བརྗེད་པར་དཀའ་བའི་སྐད་
ཅིག་མ་དེ་ཁ་པར་ཐོག་ནས་པར་ལེན་བྱས་ཡོད། ཁོང་ཚོས་ད་
ཐེངས་ཡུལ་སྐོར་དུ་ཡོང་དོན་ནི་བོད་ཀྱི་མཛེས་སྡུག་ལྡན་པའི་
ཡུལ་ལྗོངས་ལ་མྱོང་རོལ་བྱ་ཆེད་ཡིན་པར་མ་ཟད། པེ་ཅིང་
དང་བོད་ལྗོངས་གཉིས་ཀྱི་མཛའ་གྲོགས་ཟབ་མོར་ཡང་ཉམས་
ལེན་བྱ་ཆེད་ཡིན་ཞེས་བཤད།

ཡུལ་སྐོར་བ་ཀའོ་ཆེ་གེ་མོས་ངས་བོད་ལ་ཡུལ་སྐོར་དུ་
བསྐྱོད་རྒྱུར་ཡིད་སྨོན་བྱས་ནས་ལོ་མང་སོང་། ད་ཐེངས་
ངའི་ཕུགས་འདུན་གཞི་ནས་མངོན་འགྱུར་བྱུང་ཞིང་། མེ་
འཁོར་འབབ་ཚུགས་ཀྱི་དགའ་བསུ་མཛད་སྒོའི་ཐོག་ནས་ངས་
ལྷ་སའི་མི་དམངས་ཀྱི་སྤྲོ་སེམས་ཚོར་བྱུང་། མ་འོངས་པའི་
ཉིན་ཤས་རིང་གི་ཡུལ་སྐོར་ལས་ང་ལ་དགའ་འོས་པའི་ཚོར་བ་
དེ་བས་མང་བ་ཞིག་ཡོང་སྲིད་ཅེས་བཤད།

ཡུལ་སྐོར་བ་ཉིའུ་ཆེ་གེ་མོས་ང་རྒན་ཡོལ་ཞུས་པ་དང་
བསྟུན་ནས་རང་ཉིད་ཀྱི་ཕུགས་འདུན་ཞིག་བསྒྲུབ་འདོད་
བྱུང་། དེ་ནི་ངའི་མི་ཚེ་འདིའི་ནང་ལྷ་སར་ངེས་པར་དུ་
ཐེངས་གཅིག་ཡོང་དགོས་བསམ་བྱུང་། ད་ཆ་ངའི་ཕུགས་
འདུན་མངོན་འགྱུར་བྱུང་སོང་། མེ་འཁོར་ནང་གི་ཆ་རྐྱེན་
ཡག་པོ་ཡོད་ལ་ཞབས་ཞུ་བའི་རྣམ་འགྱུར་ཡང་ཧ་ཅང་ཡག་
འདུག ལྷ་སའི་མེ་འཁོར་འབབ་ཚུགས་སུ་འབྱོར་སྐབས་ལྷ་

སའི་མི་དམངས་ཀྱི་དགའ་བསུ་ཆེན་པོ་ཐོབ་པར་སེམས་འགུལ་
ཚད་མེད་ཐེབས་བྱུང་། སླད་ཕྱིན་གོ་སྐབས་བྱུང་ཚེ་ད་དུང་
ལྷ་སར་ཡོང་གི་ཡིན་ཞེས་བཤད།

ཡུལ་སྐོར་བ་ཚོར་བོད་རིགས་ཀྱི་རིག་གནས་ཉམས་
ལེན་སྔར་བས་གཏིང་ཟབ་ཏུ་གཏོང་ཆེད། བྱེད་སྒོའི་གྲ་སྒྲིག་
ཚོགས་ཆུང་གིས་རིག་གནས་འགྲེམས་སྟོན་དང་མཉམ་འགུལ་
གྱི་ལྷུ་ཚིགས་བཀོད་སྒྲིག་ཞིབ་ཚགས་བྱས་པར་མ་ཟད། ད་
དུང་ཁྲེང་ཀོན་ཆུས་ཉང་རའི་དམངས་ཁྲོད་སྒྱུ་རྩལ་ཚོགས་པའི་
འཁྲབ་སྟོན་པ་གདན་དྲངས་ནས་ཡུལ་སྐོར་བ་ཚོར་ངོ་མཚར་
ཆེ་བའི་གླུ་གར་འཁྲབ་སྟོན་བྱས་ཡོད། གླུ་སྒྲའི་འགྱུར་ཁུག་
སྙན་པ་དང་འཁྲབ་སྟོན་པའི་མཉེན་ཆ་དོད་པའི་སྟངས་སྟབས་
ལས་ཡུལ་སྐོར་བ་ཚོར་བོད་ཀྱི་རིག་གནས་ཀྱི་ཡིད་དབང་
འཕྲོག་ཤུགས་ལ་མྱོང་རོལ་ཐུབ་པར་བྱུང་ཡོད།

ཁྲེང་ཀོན་ཆུས་རིག་གནས་ཡུལ་སྐོར་ཅུས་ཀྱི་ཅུས་ཀྲང་
སྐལ་བཟང་ཆོས་སྒྲོལ་གྱིས་ཟླ་5ཚེས་19ཉིན་པེ་ཅིང་ནུབ་
ཕྱོགས་ཀྱི་མེ་འཁོར་འབབ་ཚུགས་ནས་ཐོན་པའི་2024ལོའི་
སེམས་པ་གཅིག་ཏུ་སྦྲེལ། ཅིང་བོད་རྟགས་ཅན་གྱི་ཡུལ་སྐོར་
མེ་འཁོར་ཐེངས་དང་པོ་དེ་རིང་ལྷ་སའི་མེ་འཁོར་འབབ་
ཚུགས་སུ་འབྱོར་ཡོད་ཅིང་། དུས་ཡུན་ཉིན་14ཡི་རིང་ཡུལ་
སྐོར་བ་ཚོར་མེས་རྒྱལ་གྱི་རི་ཆུར་མྱོང་རོལ་དང་། གངས་
ལྗོངས་གནའ་གྲོང་། གནས་མཆོག་ལྷ་སར་ཡུལ་སྐོར་བྱེད་དུ་
བཅུག་ཡོད། ཡུལ་སྐོར་ཆེད་གཏོང་མེ་འཁོར་དེར་ད་དུང་
དོན་སྙིང་ལྡན་པའི་རྒྱབ་ལྗོངས་ཤིག་ཡོད་པ་དེ་ནི་པེ་ཅིང་གིས་
བོད་སྐྱོར་བྱས་ནས་ལོ་30འཁོར་བ་དེ་རེད། གོ་སྐབས་དེ་
དང་བསྟུན་ནས་རྒྱལ་ཡོངས་ས་གནས་ཁག་གི་ཡུལ་སྐོར་བ་
རྣམས་གངས་ལྗོངས་གནའ་གྲོང་། གནས་མཆོག་ལྷ་སར་
ཡུལ་སྐོར་དུ་ཡོང་རྒྱུར་ལྷག་བསམ་ཟོལ་མེད་ཀྱིས་དགའ་བསུ་
ཞུ་རྒྱུ་ཡིན་ཞེས་བཤད།

ད་ཐེངས་ཀྱི་སེམས་པ་གཅིག་ཏུ་སྦྲེལ། ཅིང་བོད་
རྟགས་ཅན་གྱི་ཡུལ་སྐོར་མེ་འཁོར་བདེ་བླག་ངང་བསྐྱོད་ཐུབ་
པ་དེའི་ཐོག་ནས་པེ་ཅིང་དང་བོད་ས་ཁུལ་གཉིས་ཀྱི་རིག་
གནས་སྤེལ་རེས་དང་ཡུལ་སྐོར་མཉམ་ལས་ལ་གསོན་ཤུགས་

གསར་པ་བསྣན་པར་མ་ཟད། ཡུལ་སྐོར་བ་ཚོར་བརྗེད་པར་
དཀའ་བའི་མི་རིགས་རིག་གནས་ཀྱི་ཡུལ་སྐོར་ཞིག་ཀྱང་མཁོ་
འདོན་བྱས་ཡོད། མ་འོངས་པའི་ཉིན་བརྒྱད་ནང་ཡུལ་སྐོར་
བ་400ལྷག་ཙམ་གྱིས་བོད་ལ་ཡུལ་སྐོར་བྱེད་འགོ་ཚུགས་རྒྱུ་
རེད། ཁོང་ཚོས་འཛམ་གླིང་རིག་གནས་ཤུལ་བཞག་བརྗིད་
ཆགས་ཡིད་དུ་འོང་བའི་ཕོ་བྲང་པོ་ཏ་ལ་དང་། བོད་ཀྱི་སྐྱེད་
ཚལ་གྱི་མཆོག་ནོར་ནོར་བུ་གླིང་ག ཡར་ཀླུང་གཙང་པོ་དང་
ཉང་ཆུ་འདྲེས་པའི་འདམ་རའི་མཛེས་ལྗོངས་བཅས་ལ་མྱོང་
རོལ་བྱ་རྒྱུ་རེད། གཞན་ཡང་། ཡུལ་སྐོར་བ་ཚོས་ད་དུང་
མཛེས་སྡུག་ཡིད་དུ་འོང་བའི་བྲག་གསུམ་མཚོ་དང་། ཀླུ་
ནང་ནགས་ཚལ། རི་བོ་གནམ་ལྕགས་འབར་བ། ཡར་
ཀླུང་གཙང་པོའི་གྲོག་རོང་ཆེན་མོ། དེ་བཞིན་བོད་ཀྱི་མཚོ་
ཆེན་གསུམ་གྱི་གྲས་ཡིན་པའི་ཡར་འབྲོག་གཡུ་མཚོ་བཅས་ལ་
མྱོང་རོལ་རྒྱུ་རེད།

བོད་ཀྱི་ཁང་ཧུའེ་ཡུལ་སྐོར་ལས་དོན་ཁང་ཚད་ཡོད་
ཀུང་སིའི་འགན་འཁུར་བ་ཀྲའོ་ཞུང་གིས་ང་ཚོས“སེམས་པ་
གཅིག་ཏུ་སྦྲེལ། ཅིང་བོད་རྟགས་ཅན”གྱི་ཡུལ་སྐོར་མེ་
འཁོར་གྱི་འབྲེལ་མཐུད་ལས་དོན་ལ་ཚད་མཐོའི་མཐོང་ཆེན་
བྱས་ནས་འགྲུལ་བཞུད་ཀྱི་འཆར་འགོད་དང་། གསོལ་
མགྲོན་ཁང་བཀོད་སྒྲིག མཛེས་ལྗོངས་ཁུལ་གདམ་ག་བཅས་
ནས་ཁྱད་ལྡན་བྱེད་སྒོ་ཚང་མར་གྲ་སྒྲིག་ཞིབ་ཚགས་བྱས་
ཡོད། ལྷག་པར་དུ་ཡུལ་སྐོར་བའི་ཉམས་ལེན་ལ་སྣང་ཆེན་
བྱས་ནས་ཡུལ་སྐོར་བ་ཚང་མ་བོད་ཀྱི་ཡུལ་སྲོལ་གོམས་སྲོལ་
དང་རང་བྱུང་མཛེས་ལྗོངས་ལ་ཉམས་ལེན་གཏིང་ཟབ་ཐུབ་
པར་བྱ་རྒྱུ་ཡིན། མ་འོངས་པའི་ཡུལ་སྐོར་ཁྲོད་སྤུས་ལེགས་
ཀྱི་ཞབས་ཞུར་བརྟེན་ནས་ཡུལ་སྐོར་བ་དེ་བས་མང་བ་ཞིག་ལ་
ཡུལ་སྐོར་གྱི་ཉམས་ལེན་དེ་བས་ལེགས་པ་ཡོང་ཐུབ་པ་བྱ་རྒྱུ་
དང་དུས་མཚུངས་པེ་ཅིང་དང་བོད་ས་ཁུལ་གཉིས་ཀྱི་རིག་
གནས་སྤེལ་རེས་དང་མཉམ་ལས་ལ་སྐུལ་འདེད་ཧུར་ཐག་
བཏང་ནས་པེ་ཅིང་དང་བོད་ཀྱི་འབྲེལ་བ་དེ་བས་དམ་ཟབ་ཏུ་
འགྲོ་རྒྱུར་སྟོབས་ཤུགས་ལེགས་སྐྱེས་སུ་འབུལ་རྒྱུ་ཡིན་ཞེས་
བཤད། （བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

སེམས་པ་གཅིག་ཏུ་སྦྲེལ། ཅིང་བོད་རྟགས་ཅན་གྱི་ཡུལ་སྐོར་མེ་འཁོར་ལྷ་སར་བདེ་བླག་ངང་འབྱོར་བ།

（པར་ངོས་དང་པོར་མཐུད）ལག་རྩལ་གྱི་
འདེགས་སྐྱོར་ནུས་ལྡན་མཁོ་འདོན་བྱས་ཡོད་
པ་རེད།

ཞིབ་བཤེར་རྩིས་ལེན་གྱི་ཚོགས་འདུའི་
ཐོག་རིགས་གཅིག་མཁས་ཅན་ཚོགས་ཆུང་
གིས་མ་ལག་གསར་སྤེལ་བའི་ལག་རྩལ་སྙན་
ཞུར་ནན་ཏན་གྱིས་གསན་པ་དང་། སྟེགས་
བུ་འཁོར་སྐྱོད་ཀྱི་གནས་ཚུལ་ལ་ཡུལ་དངོས་
སུ་ལྟ་ཞིབ་བྱས་པ་དང་། འབྲེལ་ཡོད་ཞིབ་
བཤེར་རྩིས་ལེན་གྱི་དཔྱད་ཡིག་ལ་ཞིབ་ལྟ་
བྱས་པ། བོད་རང་སྐྱོང་ལྗོངས་གནམ་
གཤིས་ལས་ཁུངས་དང་། ཧྲན་ཤིས་ཞིང་
ཆེན་གནམ་གཤིས་ལས་ཁུངས། ལྷ་ས་གྲོང་
ཁྱེར་གནམ་གཤིས་ལས་ཁུངས་བཅས་ཀྱི་
རིགས་གཅིག་མཁས་ཅན་གྱིས་རྣམ་གྲངས་
འཛུགས་སྐྲུན་ཐད་བསམ་འཆར་རྩ་ཆེན་
བཏོན་པ་དང་། མ་ལག་གི་ནུས་པ་སྔར་

བས་འཐུས་ཚང་དུ་གཏོང་བ། འཁོར་སྐྱོད་
བརྟན་པོ་ཡོང་བར་བྱེད་པ། གནམ་གཤིས་
ཀྱི་གནོད་འཚེ་སྔོན་བརྡ་དང་ཉེན་བརྡ་
གཏོང་བའི་ནུས་པ་སྔར་བས་འདོན་སྤེལ་
བྱེད་པ་སོགས་ཀྱི་ཐད་སྤེལ་རེས་གཏིང་ཟབ་
བྱས་ནས་བཞུགས་མོལ་བྱས་པ་རེད། ལྷ་ས་
གྲོང་ཁྱེར་གནམ་གཤིས་ཅུས་ཏང་ཙུའུ་ཡིས་
རྣམ་གྲངས་ཚོགས་པས་རིག་ནུས་དྲ་མིག་
སྔོན་བརྡའི་ཞིབ་བཤེར་ལས་དོན་དང་དོན་
དངོས་ཀྱི་སྔོན་བརྡའི་བྱ་ཐབས་ཞིབ་འཇུག་
དང་བེད་སྤྱོད་བྱ་རྒྱུར་ཤུགས་སྣོན་བརྒྱབ་
སྟེ། རྣམ་གྲངས་འཛུགས་སྐྲུན་གྱི་གྲུབ་
འབྲས་གང་མགྱོགས་ལག་ལེན་དངོས་སུ་
འགྱུར་བར་བྱས་ནས་སྔོན་བརྡའི་ལས་སྒོའི་
ནུས་པ་སྔར་བས་ཆེ་རུ་གཏོང་དགོས་པའི་
བླང་བྱ་བཏོན་པ་རེད།

（པདྨ་རྒྱལ་གྱིས་སྒྱུར་ཞུས་བྱས）

པར་འདི་ནི་མང་ཚོགས་ཀྱིས་རང་ཁྱིམ་གྱི་སྒོ་རའི་ནང་དུ་འབྲས་ཤིང་ལ་ཡལ་བཞུར་རྒྱག་བཞིན་པའི་གནས་ཚུལ་ཡིན་པ།


